ALQI-SATQI MÜQAVİLƏSİ № 
Bakı şəhəri                                                                                 
 
  “____” ________ 2012-ci il

Bir tərəfdən direktor _________________________şəxsində təmsil olunan “____________” MMC, bundan sonra “Satıcı” adlandırılacaq, digər tərəfdən _____________________ oğlu/qızı (Ş/v: AZE No: _________, ____________-cu il tarixində __________ RPİ tərəfindən verilmişdir), bundan sonra “Alıcı” adlandırılacaq, (birlikdə “Satıcı” və “Alıcı” “Tərəflər” adlandırılacaq)  “Tərəflər” arasında aşağıdakı şərtlərlə müqavilə bağlanılır.  
1. Müqavilənin predmeti
1.1. “Satıcı” bu müqavilənin qüvvədə olduğu müddət ərzində avtonəqliyyat vasitələrinin ehtiyyat hissələrini satmağı, “Alıcı” isə həmin ehtiyat hissələrin bu müqavilənin müəyyən etdiyi şərtlər əsasında qəbul etməyi və dəyərini ödəməyi öhdəsinə götürür. 
1.2. “Alıcı” avtonəqliyyat vasitələrin ehtiyyat hissələrini, bu müqavilənin qüvvədə olduğu müddət ərzində “Satıcı” ilə Xüsusi Razılıq əsasında və ehtiyyat hissələri üçün müəyyən ediləcək qiymətlər (hesab faktura) həcmində sifariş verib ala bilər.
1.4. Bu müqavilənin qüvvədə olduğu müddət ərzində avtonəqliyyat vasitələrinin ehtiyyat hissələrinin alqı satqısı üçün “Alıcı” ilə “Satıcı” müəyyən ediləcək Xüsusi Razılıq və hesab faktura bu müqavilənin ayrılmaz tərkib hissəsi hesab ediləcək.
1.5. Xüsusi Razılıq və hesab faktura əsas müqaviləyə uyğun olaraq yazılı formada tərtib edilməlidir.
2. Tərəflərin öhdəlikləri
2.1. “Satıcı”nın öhdəlikləri:

2.1.1. Bu müqaviləyə əsasən sifariş verib almaq istədiyi avtonəqliyyat vasitələrin ehtiyyat hissələrini “Alıcı”ya təhvil vermək.
2.2. “Alıcı”nın öhdəlikləri:
2.2.1. bu müqaviləyə əsasən sifariş verib almaq istədiyi avtonəqliyyat vasitələrinin ehtiyat hissələrini “Satıcı”dan qəbul etmək.

2.2.2. Bu müqavilənin 3.2.-ci maddəsində müəyyən edilmiş müddət və şərtlər əsasında malın dəyərini ödəmək.  

3. Hesablaşma qaydası
3.1. Bu müqavilə üzrə ödənişlər Azərbaycan Respublikasında mövcud olan nağd və köçürmə yolu ilə hesablaşmalar qaydasına müvafiq şəkildə həyata keçirilir.

3.2. Müqavilə üzrə ödənişlər, “Alıcı” ilə “Satıcı” arasında müəyyən ediləcək Xüsusi Razılıq və hesab fakturada nəzərdə tutlacaq qiymətlər, hesablaşma yolu və müddətlərdə həyata keçiriləcək. 
4. Fors-major
4.1. Tərəflər qarşısıalınmaz qüvvənin, məsələn, təbii fəlakətlərin (zəlzələ, daşqın və s.), yanğının, hərbi əməliyyatların, bu müqavilənin icrasını qeyri-mümkün edən dövlət hakimiyyəti və ya idarəetmə orqanlarının qəbul etdiyi normativ aktların, tərəflərin sərəncamında olan qüvvə və vasitələrlə qarşısı alına bilinməyən digər gözlənilməz hadisələrin təsiri nəticəsində bu Müqavilədə nəzərdə tutulmuş öhdəliklərini qismən və ya tam şəkildə icra edə bilmədiyinə görə məsuliyyətdən azad olunurlar. Bu vaxt Müqavilə üzrə öhdəliklərin yerinə yetirilməsi müddəti yuxarıda göstərilən şəraitin mövcud olduğu dövr qədər uzadılacaq.

4.2. Müqavilənin 6.1-ci bəndində qeyd edilən hadisələr baş verdikdə və qurtardıqda, onların təsiri altında qalan tərəf 15 (on beş) iş günü ərzində həmin hadisələr haqqında müqavilənin digər tərəfini yazılı şəkildə xəbərdar etməli və bu barədə lazımi qaydada təsdiq edilmiş yazılı sübut təqdim etməlidir. Əgər bu şərait 3 (üç) ay və daha uzun müddət davam edərsə, tərəflərdən hər biri  müqaviləni ləğv etmək hüququna malikdir.

5. Qeyd şərtlər
5.1. Tərəflərin müqavilə bağlayarkən əsas götürdükləri şəraitin əhəmiyyətli dərəcədə dəyişməsi onun bu müqavilənin 7.2.-ci bəndinə uyğun dəyişdirilməsinə əsas verir. 
5.2. Ödəniş müddəti çatanadək pul vahidinin dəyəri (məzənnə) azalmışsa “Alıcı” ödənişi müqavilənin bağlandığı vaxta uyğun məzənnə üzrə yerinə yetirməlidir.  
6. Tərəflərin məsuliyyəti
6.1. Bu müqavilə ilə müəyyən edilmiş öhdəliklər yerinə yetirilmədikdə tərəflər Azərbaycan Respublikasının qüvvədə olan qanunvericiliyinə müvafiq olaraq məsuliyyət daşıyırlar. 

6.2. Yuxarıda göstərilən öhdəlikləri yerinə yetirmədikdə “Alıcı”, “Satıcı”ya vurduğu zərəri ödəyir. Ödənişlər gecikdirildiyi halda ehtiyyat hissələri geri alınır, ehtiyyat hissələri istifadə edildiyi müddətdə işlənmə amortizasiyası hesablanıb “Alıcı” tərəfindən “Satıcıya” ödənilir.
6.3. Tərəflər bu müqavilədə nəzərdə tutulmuş öhdəlikləri yerinə yetirmədikdə və ya lazımınca yerinə yetirmədikdə müqavilə dəyərinin 0,1 % miqdarında cərimə ödəyir.
7. Müqaviləyə əlavə və dəyişikliklərin edilməsi

7.1. Bu müqaviləyə bütün əlavə və dəyişikliklər maraqlı tərəfin 7 (yeddi) iş günü əvvəl rəsmi müraciəti və tərəflərin qarşılıqlı razılığı ilə edilə bilər.

7.2. Bu müqaviləyə edilən əlavə və dəyişikliklər onun ayrılmaz hissəsi sayılan “Əlavə razılaşma” ilə rəsmiləşdirilir.

9.Mübahisələrin həll edilməsi
9.1. Bu Müqavilədən irəli gələn bütün mübahisələr danışıqlar vasitəsilə həll edilir.
9.2. Tərəflər razılığa gələ bilmədikdə, mübahisələr Azərbaycan Respublikasının qüvvədə olan qanunvericiliyi ilə tənzimlənəcək və mübahisələrə Azərbaycan Respublikasının müvafiq məhkəmələrində baxılacaq.
10. Müqavilənin qüvvədə olma müddəti
10.1. Bu müqavilə ____ (_________) il müddətinə bağlanılır. Bu müqavilə imzalandığı andan qüvvəyə minir və tərəflərin qarşılıqlı öhdəliklərinin tam şəkildə yerinə yetirilməsindən sonra öz qüvvəsini itirir.
10.2. Bu müqavilə aşağıdakı hallarda ləğv edilə bilər:

10.2.1. Tərəflərin qarşılıqlı razılığı ilə.

10.2.2. Bu müqavilə ilə və qüvvədə olan qanunvericilik aktları ilə nəzərdə tutulmuş digər əsaslarla.

11. Xüsusi şərtlər və yekun müddəalar
11.1. “Alıcı” bu müqavilə ilə əldə etdiyi ehtiyyat hissələrində mövcud olan emblemi və “Satıcı”nın əmlakın üzərinə çəkdiyi digər reklam məlumatı kənarlaşdıra bilməz, əks təqdirdə “Alıcı” “Satıcıya” qarşı malın keyfiyyətinə dair zəmanət tələblərini irəli sürmək hüququndan məhrum olur.
11.2. “Alıcı” malın dəyərini tam ödəmədiyi təqdirdə bu müqavilədən irəli gələn hüquq və öhdəliklərini “Satıcı”nın yazılı razılığı olmadan üçüncü şəxsə həvalə edə bilməz.  

11.3. Bu müqavilə hər biri 2 (iki) səhifədən ibarət olmaqla və eyni hüquqi qüvvəyə malik 2 (iki) nüsxədə tərtib edilib və imzalanıb. Nüsxələrdən biri “Satıcı”da, digəri isə “Alıcı”da saxlanılır.
12. Tərəflərin hüquqi ünvanları, bank rekvizitləri və imzaları
	Satıcı

«_______________________» MMC

Direktor

_______________________________      
	Alıcı
Ad:

Soyad:

Ata adı:

Şəxsiyyət vəsiqəsinin seriya və nömrəsi:

Doğulduğu yer:

Doğulduğu tarix (gg.aa.iiii): 

Ünvan:

